
Resumo

Neste traballo analizanse os obxectivos, os contidos e os criterios de avaliacion do
curriculum de Educacién Primaria de Galicia referidos a nutricion humana en xeral
e a sua relacion co medio ambiente en particular. O resultado desta andlise mostra
que existe unha idea restrinxida nalguns dos contidos que deben ser ensinados sobre
a nutricion humana, xa que se centran mais que todo na alimentacion e a saude,
mentres que fan escasas referencias & idea global de nutricion e & sua relacion co
medioambiente. Partindo da andlise do curriculum, desenvolvéronse unha serie de
ideas chave relacionadas co topico para ensinar en Educacion Primaria e que se
aglutinan ao redor de catro ambitos de estudo: a) o concepto de nutricion e a sua
finalidade; b) os drganos e sistemas que intervefien na mesma; c) a alimentacion e a stia
importancia para a satde e d) a repercusion do proceso nutritivo no medio.

Abstract

In this paper analyse the aims, the contents and the criteria of evaluation of the
curriculum of Primary Education of Galicia relating to the human nutrition in general
and to his relation with the environment in particular. The result of this analysis shows
that it exists an restricted idea in some of the contents that must be taught on the
human nutrition, centring especially on the supply and health, whereas they do few
ones references to the global idea of nutrition and to his relation with the environment.
Departing from the analysis of the curriculum, we have developed a key ideas related to
this topic to teach in Primary Education that can be classified in four areas of study: a)
the concept of nutrition and his purpose; b) the organs and systems that take parte in
the same one; c) the supply and its importance for the health and d) the repercussion of
the nourishing process in the environment.

Infroducion

A construcion do cofiecemento sobre a
nutricién humana foi un proceso dificil,
debido & propia complexidade desta fun-
cién vital, que foi evolucionando ao longo
da Historia, desde ideas mais simplistas
e inconexas sobre as funcions vitais ata
chegar & idea integradora de nutricion
dentro do marco da teoria celular e den-
tro do marco ecoldxico que explican os
fluxos de materia/enerxia no mesmo (Ri-
VADULLA LoPEZ, GARciA BARROS € MARTINEZ

LosApa, 2008).

O curriculo de ciencias de todos os niveis
educativos contempla o estudo da nutri-
cién humana. O obxectivo é que os alum-
nos e as alumnas adquiran unha visién xe-
ral e unificada de nutricién, a cal ten que
ir construindose paulatinamente ao longo
do proceso educativo (GARciA BaARRos e
MarTiNEZ Losapa, 2005). Neste sentido,
convén recordar que a nutricién en xeral e
a nutricion humana en particular constitue
un proceso vital consistente basicamente
no intercambio de materia e enerxia que o
individuo realiza co medio e na sua trans-
formacion, aspectos ambos imprescindi-
bles para asegurar a slia supervivencia
e a sua adaptacién ao medio. Esta idea
sintética, desde o punto de vista cientifi-
co, pode servir de referente para a ciencia
escolar (PudsoL, 2003). Pero, ese concepto
de nutricion humana debe relacionarse

e integrarse no concepto xeral mais am-

plo de ser vivo. De feito, 0 modelo de ser
vivo pode ser considerado como un mo-
delo fundamental no campo da Biologia
que debese ser ensinado no aula (CaRAL,
2003; Garcia, 2003; Das Heras e JIMENEZ
Perez, 2011), existindo secuencias didac-
ticas especificas neste sentido (CaNaL,
2005), (GarriDO & MaRTINEZ, 2009). Desde
esta perspectiva complexa, o ensino da
nutricion humana debe superar enfoques
tradicionais, centrados en aspectos ana-
témicos ou fisiolégicos, para abordar o
seu estudo desde a interaccion que esta
ten co medio, no sentido de captaciéon
e expulsién continua de sustancias coa
consiguinte transformacién do mesmo, e,
por suposto, a relacion que ten a nutricion
coa saude, non so6 a nivel individual senén
tamén a nivel social e ambiental (Garcia

BARROs € MARTINEZ LosADA, 2009).

Por outra banda, cabe resaltar que o en-
sino da nutricion humana entrafia nume-
rosos problemas, pois os/as alumnos/as,
tanto en Primaria como en Secundaria, e
ata en niveis universitarios, posuen ideas
inadecuadas respecto deste tema. Neste
sentido, diferentes investigaciéns (Cakic,
2005; Rowianps, 2004; CARVALHO, SILVA,
Lima e CoqueT, 2004; PozueLos, GONZALEZ €
TrAVE, 2008; BaNeT e Lopez, 2010; GARcia
BARROs, MARTINEZ LosADA € GARRIDO, 2011)
puxeron de manifesto que, desde peque-
nos, Nenos e picaras son conscientes da
necesidade dos alimentos para vivir, para
crecer...; dan moitas e variadas explica-
cions sobre a dixestion, a respiracion...,

algunhas delas alternativas as ideas cien-
tificas. A medida que pasa o tempo, a
informacién que van recibindo -dentro e
féra das aulas- permitelles ir elaboran-
do explicaciéns mais estruturadas sobre
estes procesos. Con todo, a sua apren-
dizaxe € complicada (CaraviITA € HALLDEN,
1994), pois require integrar o papel da
dixestion, a respiracién, a circulacion,...,
que tefien lugar nun conxunto de orga-
nos/sistemas diferentes, no proceso glo-

bal da nutricion.

O ultimo proceso de reforma curricular
que, entre outros aspectos, incorpora as
competencias como eixes vertebradores,
implica un novo reto para o profesorado,
que ten que tomar as correspondentes
decisiéns para o seu desenvolvemento.
Asi, as competencias son o referente para
identificar as aprendizaxes que se consi-
deran imprescindibles desde unha for-
mulacioén integradora. Con todo, detecta-
ronse desaxustes entre elas e os demais

elementos curriculares (PebriNacl, 2012).

De acordo co indicado, analizamos as
referencias que inclie o curriculum de
Educacién Primaria de Galicia a nutriciéon
humana, asi como os contidos e os cri-
terios de avaliacion que propdn respecto
deste topico para esta etapa educativa.
Ademais, suscitamos unha serie de ideas
chave relacionadas coa nutricion humana
para ensinar na etapa de Educacion Pri-

maria.

ambienta MENTEsustentable, 2013, (l), 15-16

Andlise do Curriculum de
Educacion Primaria en
relacion coa nutricion
humana

O curriculo actual de Educacién Primaria
de Galicia (D.O.G., 2007), inclue referen-
cias mais ou menos xenéricas a nutricion
humana dentro da descricién que realiza
sobre o significado da competencia no
coflecemento e interaccién co mundo fisi-
co, entre as que cabo destacar a seguinte:

“incorpora habilidades para desenvolver-
se adecuadamente, con autonomia e ini-
ciativa persoal, en ambitos da vida e do
cofiecemento moi diversos (salide, activi-
dade produtiva, consumo, ciencia, proce-
sos tecnoldxicos, etc.) e para interpretar o
mundo, o que esixe a aplicacion dos con-
ceptos e principios bdsicos que permiten
a analise dos fendmenos desde os dife-
rentes campos de cofiecemento cientifico

involucrados”.

“ partindo do cofiecemento do corpo hu-
mano, da natureza e da interaccion dos
homes e mulleres con ela, permite argu-
mentar racionalmente as consecuencias
aduns ou doutros modos de vida, e adoptar
unha disposicion a unha vida fisica e men-
tal saudables nunha contorna natural e
social tamén saudable. Asi mesmo, supon
considerar a dobre dimension -individual e
colectiva- da satide, e mostrar actitudes de

responsabilidade e de respecto cara aos
demais e cara a un mesmo”.

Asi mesmo, o curriculo inclie referencias &
nutricion humana, tanto nos obxectivos xe-
rais de etapa como nos obxectivos xerais da
area de “Coriecemento do Medio Natural, So-
cial e Cultural” (Taboa 1). En ambos os dous
casos 0s obxectivos dirixense ao desenvol-
vemento de habitos saudables e ao respecto
e aceptacion sobre as diferenzas existentes
entre as diferentes persoas. Tamén se inclien
en ambos casos referencias a relacion entre

o ser humano e o medio ambiente.

Os contidos asociados & nutricion humana
(Taboa 2), incluense no bloque tematico 1,
“Os seres humanos e a satide”. Este bloque
integra cofiecementos, habilidades, destre-
zas e actitudes encamifiadas ao cofiece-

mento do funcionamento do propio corpo
e das interacciéns deste cos demais seres
humanos e co medio, & prevencion das con-
dutas de risco e a toma de iniciativas para
desenvolver e fortalecer comportamentos
responsables e estilos de vida con calidade
e saudables. Recolle tamén o cofiecemento
de si mesmo para valorarse como ser dife-
rente asi como para respectar a diversidad

e para facilitar o equilibrio emocional.

Ademais, no bloque 4 “O medio fisico:
espazos e materiais”, incluense contidos
referidos & relacion entre o ser humano e
o medio ambiente. Este segundo bloque
inclle aspectos moi variados, que van
desde a auga e o seu aproveitamento, até
a influenza humana no medio ambiente,
para asi ter en conta a actuacion que te-

mos sobre 0 mesmo.

Obxectivos relativos a nutricion humana no curriculo de Educacion Primaria de
Galicia (DOG, 2007)

) conservacion del.
Obxectivos de

etapa

social.

® Conecer, valorar e gozar da contorna natural, social e cultural, as
interaccions entre eles, asi como as posibilidades de defensa, mellora e

® Valorar a hixiene e a saude, aceptar e aprender a coidar o propio corpo
e o dos outros, respectar as diferenzas e utilizar a educacion fisica e
o deporte como medios para favorecer o desenvolvemento persoal e

Obxectivos de drea
(Cofnecemento do
medio)

® Comportarse de acordo cos habitos de salide e coidado persoal que
derivan do cofiecemento do corpo humano, mostrando unha actitude
de aceptacion e de respecto polas diferenzas individuais (idade, sexo,
etnia, caracteristicas fisicas, personalidade).

® |dentificar, analizar e valorar criticamente a intervencion humana no me-
dio e o seu impacto a curto e a longo prazo, adoptando o compromiso
individual e colectivo de actuar na defensa, conservacion e recupera -
cion do medio natural e do patrimonio cultural.

Téaboa 1. Obxectivos de etapa e de drea en relacion & nutricion humana recollidos no Decreto 130/2007.

Contidos relativos a nutricion humana no curriculo de Educacion Primaria de Galicia (DOG, 2007)

Os seres humanos e a saude.

® |dentificacion do home e da muller como seres vivos. Comparacion cos outros seres Vivos.

® Recoriecemento da respiracion e da nutricion como funcions vitais.

® [dentificacion e descricion de alimentos diarios necesarios. Analise de usos e costumes na
alimentacion diaria.

® Valoracion de aspectos que inflien nunha vida saudable: a correcta respiracion, alimentacion
variada e equilibrada, a hixiene persoal, o exercicio, o descanso e a adecuada utilizacién do
tempo de descanso.

O medio fisico: espazos e materiais

® Recoriecemento da presenza da auga e do aire no medio fisico. Uso responsable do auga na
vida cotia e valoracion da importancia dun aire limpo para a vida.

® Participacion en tarefas de reducion, reutilizacion e reciclaxe de residuos da escola para
contribuir & conservacion e mellora do medio natural.

1° Ciclo

Os seres humanos e a saude.

® |dentificacion das partes externas do corpo e algtins drganos importantes para o funciona-
mento do corpo humano.

® Valoracion dos habitos de hixiene persoal, de descanso, de alimentacion equilibrada e de

exercicio fisico adecuado para unha vida saudable. Actitude critica ante prdcticas e mensaxes

que non favorecen o correcto desenvolvemento persoal e da saude.

Andlise de dietas equilibradas. Clasificacion dos alimentos en funcion dos nutrintes principais

2° Ciclo
[ ]

e identificacion de sistemas de conservacion alimenticia.

O medio fisico: espazos e materiais

® Valoracion da necesidade da conservacion do patrimonio (paisaxe, bosques, montanas,
praias, monumentos) e das actuacions responsables de defensa e respecto cara & contorna.

® Valoracion da importancia da boa calidade da auga e do aire para nosa satide e o mantemen-

to da vida.

Os seres humanos e a saude.

® |dentificacion dos diferentes aparellos e sistemas do corpo humano recofiecendo as suas
funcions principais.

® Recoriecemento da nutricion como unha funcion vital para os seres humanos. Identificacion
dos aparellos relacionados con ela (aparellos respiratorio, dixestivo, circulatorio e excretor).

® \Valoracion positiva dos habitos de hixiene e dos estilos de vida saudable.

® Aceptacion e practica das normas sociais referidas a satde, hixiene, alimentacion, proteccion
e seguridade persoal. Cofiecemento de actuacions relacionadas cos primeiros auxilios para
saber axudarse e axudar ds demais persoas.

® Actitude critica ante os factores e practicas sociais que favorecen ou dificultan un desenvol-
vemento saudable e un comportamento responsable. Valoracion do impacto que producen
sobre a saude as accions dos seres humanos no medio (son e contaminacion acustica,
contaminacion do aire...).

O medio fisico: espazos e materiais

® Recoriecemento da influenza de factores como a actividade humana (?) sobre a paisaxe.

® Valoracion de actuacions que contriblien a conservacion do medio e a sustentabilidade.

® Exploracion do territorio en busca de actuacions humanas correctas ou incorrectas.

3° Ciclo

Taboa 2. Contidos en relacion coa nutricion humana recollidos no Decreto 130/2007.

Finalmente, os criterios de avaliacion (Ta-
boa 3) céntranse en habitos asociados a
hixiene, & alimentacion e as féormulas que
favorecen a saude humana. Incliese es-
pecificamente o cofilecemento das partes
externas do corpo e alguns érganos impor-
tantes para o funcionamento do mesmo.
Tamén se fai referencia ao uso responsable
dos recursos naturais por parte dos seres
humanos, asi como as consecuencias ne-

gativas si eses usos son inadecuados.

A andlise realizada do Curriculum de Edu-
cacién Primaria de Galicia pon de manifes-
to, en termos xerais, que o ensino da nutri-
cién humana segue estando moi focalizada
no individuo, as suas decisions individuais

(alimentacion, habitos saudables), e a sta

repercusion no seu saude e benestar. Con
todo a relacién a relacién existente entre a
funcién especifica dos distintos sistemas e
a funcién nutritiva daselle menos relevan-

cia.

Asi mesmo, ainda que no curriculum de
Educacion Primaria aparecen referencias
xenéricas a relacion entre o ser humano e
o medio, detéctanse escasas apuntas es-
pecificas & dimensidon medioambiental da
nutricién humana, o que fai que o ensino
deste topico adoeza de certas deficien-
cias. Este feito contrasta coa importancia
que ten este tema na sociedade xa que o
benestar do ser humano ten unha dimen-
sibn mais ampla que a centrada no indivi-

duo, pois esta directamente relacionado co

Criterios de avaliacion relativos & nutricion humana no curriculo de Educacion Pri-
maria de Galicia (DOG, 2007)

o ® \Valorar positivamente a practica de determinados habitos asociados & hixiene, a alimentacion

K] equilibrada, ao exercicio fisico e ao descanso.

9 ® |dentificar e describir alguns recursos fundamentais para os seres vivos (auga, aire), e a sua

T relacion coa vida das persoas, tomando conciencia da necesidade do seu uso responsable.

® |dentificar, valorar e explicar as consecuencias para a saude e o desenvolvemento persoal de

9 determinados habitos de alimentacion, hixiene...

.O | ® Coriecer as partes externas do corpo e algtins érganos importantes para o seu funcionamento.

9 ® |dentificar, a partir de exemplos da vida cotia, alguns dos principais usos que as persoas fan

N dos recursos naturais e algunhas das consecuencias negativas dos usos inadecuados. Anali-
zar o proceso seguido desde a sua orixe ata o seu consumo.

® |dentificar e localizar os principais 6rganos implicados na realizacidon das funcions vitais do

corpo humano, establecendo algunhas relacions fundamentais entre eles e determinados

9 habitos de saude.

.O | ® /dentificar algins dos usos que as persoas fan dos recursos naturais e da enerxia, asi como

? algunhas das consecuencias negativas dos usos inadecuados, valorando o seu impacto a

® curto e longo prazo. Propofer exemplos dos efectos da contaminacion sobre as persoas, as
plantas, os animais e as suas contornas, asi como diferentes formas de previr ou reducir a
contaminacion do aire, do auga e da terra.

Taboa 3. Criterios de avaliacion en relacion coa nutricion humana recollidos no Decreto 130/2007.

desenvolvemento sostible, o mantemento
do medio e os recursos e, por suposto co
benestar social, que non se alcanza sen a
imprescindible xustiza social que garanta
un reparto xusto de alimentos no mundo.
Ademais, a problematica ambiental & un
feito a tratar desde distintos ambitos da
actividade profesional, e mais naquela re-
lacionada coa educacion, desde onde se
poden promover achegamento ao medio

mais préximo ao alumnado.

Derivacions para a ensi-
nanza: ideas chave para o
estudo da nutricién humana
en Educacion Primaria

O desenvolvemento dun ensino de cali-
dade require que o profesorado dispofa
duns criterios adecuados para seleccio-
nar e secuenciar os contidos de ensino,
sendo este punto onde os/as docentes
tefien dificultades, xa que posuen unha
idea restrinxida respecto dos contidos
que deben ser ensinados sobre a nutricion
humana en Educacion Primaria (RivAbuLLA
LoPez, 2013). Isto constitue unha chama-
da de atencion para a formacién docente
tanto inicial como permanente. Nela débe-
se insistir en que contidos ensinar e dar
mais relevancia & repercusién da nutricion
humana no medio. A introducién da edu-
cacién para a saude ou a educacion am-

biental, como materias optativas nos plans

ambienta MENTEsustentable, 2013, (l), 15-16

de estudo das carreiras de magisterio das
universidades espariolas é habitual e de-
sexable (GARrcia BArRROs, MARTINEZ LOSADA €
RivabuLLa Lorez, 2010), e sen dubida con-
trible & formacion docente. Con todo pa-
rece que ainda falta a necesaria reflexion
ambiental na andlise de contidos corres-
pondentes a temas concretos. Entende-
mos que é precisamente ai, na reflexion
sobre os contidos curriculares, onde debe
incidir o ensino das ciencias para mellorar
o cofiecemento e a sensibilidade polos te-
mas ambientais. Ademais, con iso tamén
se contrible a desenvolver o concepto de
ser vivo como aquel que cambia o medio,
e tamén se lle da relevancia ao feito de que
0 ser humano é un axente de cambio de

primeira orde.

Por este motivo, neste traballo pretén-
dense ofrecer recomendacions dirixidas a
unha mellor organizacién do curriculo no
tema que nos ocupa. Ditas recomenda-
cions baséanse nas revisiéns recollidas na
introducion do traballo. En concreto, sus-
citamos unha serie de ideas chave sobre
que ensinar en relacion a este tépico na
Educacién Primaria. Ditas ideas, que de-
ben evolucionar paulatinamente, aglutinar
ao redor de catro ambitos de estudo (figu-
ra 1): a) o concepto de nutricion e a sua
finalidade; b) como se produce o proceso
nutritivo (sistemas e 6rganos implicados, a
sUia anatomia e a sua funcién); c) a alimen-
tacién e a sla importancia para a saude
e d) a repercusién do proceso nutritivo no

medio.

a) Concepto/finalidade da nutricién. E
importante que a idea de nutricion parta
dunha concepcién simple asociada a ne-
cesidade que tefien as persoas de obter
alimentos para sobrevivir a unha idea mais
complexa na que se diferencie a alimen-
taciéon da nutricion e enténdase a sua fi-
nalidade. Desta forma, o/a alumno/a debe
chegar a comprender que o organismo
dispdn de érganos e sistemas especificos
que permiten transformar os alimentos
que obtefien do medio nos nutrientes que
utiliza para construir e reconstruir as suas
estruturas e que estes nutrientes, xunto co
osixeno que se obtén directamente do ex-
terior, proporcionan a enerxia que devan-
dito organismo necesita. Ambos procesos
tefien lugar nas células. Este grado de
conceptualizaciéon poderia introducirse en
Educacion Primaria e de feito recdllese no
curriculo oficial de Galicia.

b) Procesos de nutricion e oérganos/
sistemas implicados. O cofiecemento
anatomico e funcional dos 6rganos inter-
nos en xeral e daqueles mais implicados
na nutricion en particular debe ser abor-
dado, polo menos a un nivel elemental,
na Educacién Primaria. E importante xa
desde as primeiras idades abordar a idea
de que as sustancias que obtemos do
exterior dirixense a uns dérganos concre-
tos, pois constitle a base para entender
que neses 6rganos realizanse funciéns de
transformacion, transporte e eliminacion
de sustancias. Asi, o sistema dixestivo é

o encargado de transformar os alimentos

en nutrientes, o sistema respiratorio capta
o O, necesario para o organismo e elimi-
na CO, que € unha sustancia de desfeito,
o sistema circulatorio distrible o O, e os
nutrientes a todas as partes do organismo
e recolle as sustancias de desfeito (CO,
e outras sustancias) que deben ser eli-
minadas, e o sistema excretor elimina as
sustancias de desecho, nocivas para o or-
ganismo, formandose a ourifia que se ex-
pulsa ao exterior. Pero sempre debe existir
unha idea de coordinacion de funciéns
entre os sistemas que intervefien na nutri-
cién humana, pois resulta especialmente
interesante e debe tratarse ao longo do
segundo e terceiro ciclo de Primaria. Ade-
mais estas ideas non deberian limitarse ao
ambito descriptivo do 6rgano/sistema e
dos procesos que tefien lugar en cada un
deles, sendn que é necesario que esa Vi-
sion integradora das funcions dos mes-
mos podfase en relacion coa propia funcion
nutritiva (obtencion de materia e enerxia
que se produce nas distintas partes do
corpo, en todas as células). En definitiva,
esa vision integradora das funciéns debe-
ria proporcionar resposta a cuestions do
tipo, como fai o calcio do leite para ir aos
teus 0sos e que o teu corpo creza?, cre-
cemos sO cando crecen 0s 0s0s?, como a
tua man esta relacionada co teu corazon?
(PuyoL e Bonit, 2008).

c) Alimentacién/dieta saudable. E con-
veniente que o alumnado parta dun cofe-
cemento elemental/descriptivo do sig-
nificado da dieta saudable, asociada a

entender que é necesario inxerir alimentos
variados ou nun nivel maior de concrecion,
a cofiecer os diferentes tipos de nutrientes
(glucidos, lipidos, proteinas) nas propor-
ciéns adecuadas. Pero, ademais de coie-
cer como ten que ser unha dieta saudable,
o/a neno/a tamén ten que saber xustificar
por que é saudable, cofiecendo os alimen-
tos que se deben incluir na dieta.

d) Repercusion da nutricion humana no
medio. Todos os seres vivos dependen do

medio e intercambian materia e enerxia

® Proceso polo que o ser vivo
adquire as sustancias necesa-
rias para reconstruir estruturas
e obter enerxia.

® A obtencion de enerxia e a

sintese de sustancias que

formaran parte de estruturas 4
ten lugar nas células

A ensinanza da nutricion humana na Educacion Primaria...

con el, transformandoo. As poboaciéns
humanas do mesmo xeito que os outros
seres vivos modifican o medio, pero a
diferenza deles poslen unha altisima ca-
pacidade de cambio. Por iso é necesario
que desde a escola fagase fincapé na in-
fluenza que ten no medio a obtencién de
alimentos para unha poboacién humana
tan extensa como a actual, que segue en
crecemento e que desenvolve habitos ali-
menticios cada vez menos ecoldxicos (uti-
lizacién cada vez maior de alimentos ma-
nufacturados industrialmente, dietas con

A funcidn da nutricion no ser
humano realizase mediante o
concurso integrado de distintos
sistemas (dixestivo, respiratorio,
circulatorio e excretor)
Cada sistema realiza unha

. funcion especifica.

Nutricién e
medio

~ Alimentacién

® Na nutricion humana
producese intercambio de
materia e enerxia co medio, e por
iso a transformacién do mesmo
® Para paliar a sobreexplotacion e
a contaminacion é necesaria a
concienciacion social.

Figura 1. Ideas chave relativas a nutricion humana.

aportes de proteinas de orixe animal ele-
vados, utilizacion desmesurada de abo-
nos e insecticidas nos cultivos...). Tamén
se deberia destacar a influenza que ten no
medio a eliminacién de sustancias orixina-
das pola alimentacién/nutricién. De feito,
as grandes concentracions urbanas, tan
abundantes na actualidade, xeran unha
alta concentracion de residuos tanto orga-
nicos de orixe fisioldéxico, como residuos
sélidos urbanos asociados a alimentacién
de orixe doméstica e industrial. Cabe des-
tacar que o tratamento destas ideas en-
cerra un alto valor educativo, tanto desde
o punto de vista do coflecemento cientifi-
co (a interdependencia do organismo vivo
co medio que resulta imprescindible para
0 seu mantemento, produce cambios no
mesmo), como desde a perspectiva de fa-
vorecer a sensibilizaciéon sobre problemas
socioambientales (Garcia Barros et a o.,
2010).

